
	CurrentPage: 
	PageCount: 
	CurrentDate: 
	nazivPredmeta: BRITANSKE KULTURALNE STUDIJE
	sifraPredmeta: ne popunjavati
	ciklusStudija: 1
	ects: 5
	: 
	preduslovi: Nema.
	ogranicenja: Nema.
	trajanje: 1
	semestar: 6
	p: 3
	a: 1
	l: 0
	fakultet: Filozofski fakultet
	studij: Engleski jezik i književnost
	nastavnik: prof.dr. Jasmina Husanović Pehar
	email: jasmina.husanovic@untz.ba
	IDn: 
	IDf: 
	IDs: 
	web: www.ff.untz.ba
	ciljevi: Ciljevi nastavnog predmeta su upoznavanje studenata/ica sa ključnim praksama britanske kulturne produkcije, kako bi ih mogli kritički istraživati i analizirati, kao i savladavanje glavnih teorijskih uvida i pravaca unutar savremenih britanskih kulturalnih studija, sa akcentom na glavne teoretičare/je. Predmet omogućava studentima da steknu sposobnost historijske kontekstualizacije i kritičke analize britanskih kulturnih praksi, proizvoda i tekstova iz interdisciplinarne perspektive u raznim tematskim oblastima. Cilj predmeta je i razvijanje studentskih vještina šire komparativne kulturološke analize društvenih procesa i interaktivnog rada primjenjivih u raznim sredinama i segmentima profesionalnog rada i daljeg akademskog obrazovanja.
	ishodi: Nakon odlušanog nastavnog predmeta i izvršenih obaveza, studenti će moći:
1. identificirati i objasniti glavne tokove kulturnog razvoja britanskog društva u savremenom periodu,
2. analizirati glavna obilježja i probleme u tematskim poljima britanskih kulturalnih studija kroz društvenohistorijske
i interdisciplinarne leće,
3. kritički preispitati i usporediti kulturne prakse, proizvode i tekstove u britanskom kontekstu uz upotrebu
relevantnih teorijskih uvida,
4. procijeniti i komentirati osnovne kulturne probleme i izazove u savremenom globalnom društvu i u svakodnevnoj
praksi,
5. primijeniti stečeno znanje u komparativnom i interkulturalnom kontekstu u oblasti kulture, medija, umjetnosti, obrazovanja i šire.
	indikativni: U nastavnom predmetu se razmatraju i analiziraju razni pravci savremenih britanskih kulturalnih studija, kao i
odabrane kulturne prakse, proizvodi i tekstovi britanskog društva kroz interdisciplinarne leće. Kolegij prati određene
društveno-političke i historijske kontekste i probleme u Velikoj Britaniji u modernom i savremenom dobu, te njihov utjecaj na polje kulture i svakodnevnog života. U glavnom dijelu, sadržaj kolegija je usmjeren na teme kao što su jezik, porodica, obrazovanje, rod, klasa, etnicitet, te tvorenje kulturnih identiteta u Velikoj Britaniji kroz razne institucije društva; posebne oblasti kulturne produkcija (film, mediji, teatar, televizija, radio, savremena umjetnost i arhitektura, popularna muzika i moda, kultura sporta, subkulturni pokreti i cyberkultura. U kolegiju se također obrađuju odabrani teorijski uvidi iz polja kritičkih kulturalnih studija (strukturalizam i poststrukturalizam, postmodernizam, marksizam, postkolonijalizam, feminizam, itd.), pri analizi relevantnih kulturnih praksi u savremenoj Velikoj Britaniji.
Tematske cjeline prema sedmicama u semestru (svakoj pripada 3 sata predavanja i 1 sat vježbi):
1. Uvod u ciljeve i sadržaj kolegija, te načine ispitivanja; pregled tematskih cjelina u kolegiju
2. Savremena britanska kultura u kontestu: analiza ključnih političkih, ekonomskih i društvenih tendencija u Velikoj Britaniji nakon 2. svjetskog rata i  utjecaja na polje kulturne produkcije, umjetnosti , popularne kulture
3. Strukturalizam i kulturološko proučavanje jezika jezika u britanskim kulturalnim studijama
4. Proučavanje ideologije u britanskim kulturalnim studijama – utjecaj marksizma
5. Britanski kulturalizam 1 – ključni predstavnici i djela (Richard Hoggart i Raymond Williams)
6. Britanski kulturalizam 2 – ključni predstavnici i djela (Stuart Hall)
7. Pitanja etniciteta, rase, klase, spola i roda u britanskoj kulturi 1 – ključne kategorije tekstualne i kontekstualne analize
8. Upotreba relevantnih teorijskih perspektiva pri analizi odabranih kulturnih praksi savremene - priprema i odabir tema za seminarski rad
9. Mediji, kulturna recepcija i potrošnja kulturnih sadržaja od strane publike u savremenom britanskom društvu
10. Savremena britanska kulturalna produkcija kroz etnografska proučavanja 
11. Pitanja etniciteta, rase, klase, spola i roda u britanskoj kulturi 2 – analiza ideoloških matrica, dinamike zadovoljstva i pomak ka postmodernizmu
12. Britanske kulturalne studije kroz prizmu postkolonijalnih teorija – kulturne prakse marginaliziranih grupa i subkultura
13. Britanske kulturalne studije kroz prizmu feminističkih teorija – rodne matrice u odabranoj britanskoj kulturnoj produkciji
14. Primjena savremenih teorijskih leća na analizu filmske i televizijske umjetnosti u Velikoj Britaniji
15. Zaključci kolegija, revizija gradiva i priprema za ispit

	metode: Predavanja se sastoje od oralnih i multimedijalnih prezentacija i diskusije nastavnika/ce kroz interakciju sa studenatima/cama, u svrhu pripreme za ispite i ispunjavanje predispitnih obaveza (sedmične i periodične aktivnosti i zadaci). Uključuju interaktivni rad sa studentima/cama individualno, kao i kroz tematsko-radne grupe, uz upotrebu multimedijalnih sredstava. Auditorne vježbe fokusiraju se na diskusiju, prezentaciju i analiziranje odabranih tekstova i audio-vizuelnih materijala. Također se sastoje i od izlaganja grupnih i/li individualni radova studenata/ica i pripreme za individualne seminarske radove.
	objasnjenje: Predispitne obaveze studenata/ica iznose maksimalno 60 bodova, i to kako slijedi:
- prisutnost na predavanjima i vježbama koja nosi maksimalno 10 bodova
- aktivnost studenta/ice kroz individualne i grupne radove/projekte i diskusije koja nosi maksimalno 20 bodova,
- individualni seminarski rad/eseji koji nose maksimalno 30 bodova.
Na završnom ispitu student/ica može ostvariti maksimalno 40 bodova, a mora osvojiti minimalno 20 bodova da bi
uspješno položio/la završni ispit.
Za kontinuirano prisustvo na predavanjima i vježbama u toku cijelog semestra, uz ispunjavanje pripremnih obaveza
za iste (kroz čitanje, proučavanje i/li pripremu materijala), student/ica može ostvariti od 0 do 10 bodova.
U sklopu predispitnih obaveza studenti/ce su dužni izraditi grupne radove u obliku multimedijalne prezentacije, koji će obuhvatiti određenu tematike iz sadržaja nastavnog predmeta. Svi studenti/ce su dužni biti dio jedne od grupa koja
pristupa grupnom zadatku, a što se određuje u prve četiri sedmice semestra. Grupni radovi se u pisanoj ili
elektronskoj formi predaju predmetnom nastavniku/ci na pregled i ocjenu, a usmeno se i audiovizuelno prezentiraju za vrijeme predavanja ili vježbi. Za urađene grupne radove/projekte student/ica može ostvariti od 0 do 10 bodova. U izradi i prezentaciji grupne multimedijalne prezentacije učestvuju svi studenti grupe, čije učešće se valorizira pojedinačno. Također, za kontinuiranu aktivnost na predavanjima i vježbama u toku cijelog semestra student može ostvariti od 0 do 10 bodova.
Studenti/ce imaju i obavezu da u zadnjoj sedmici semestra predaju individualni seminarski rad, u pisanoj i elektronskoj formi, i to u vidu kritičkog eseja dužine od 2000 riječi, na temu koju je prethodno  odobrio/la predmetni nastavnik/ca. Za seminarski rad je moguće ostvariti od 0 do 30 bodova. Seminarski radovi koje studenti pišu ne smiju biti u cjelosti ili djelimično plagirani. Utvrđeno plagiranje rezultira u oduzimanju bodova studentu/ici za ovu predispitnu aktivnost.
Nakon završetka semestra studenti/ce pismeno polažu test u jednom od rokova (završni, popravni i dodatni popravni
ispit) koji obuhvata obrađenu tematiku sa predavanja i vježbi . Test se sastoji od 4 esejska zadatka, od kojih svaki nosi
maksimalno 10 bodova. Student/ica na završnom ispitu može ostvariti maksimalno 40 bodova, a za uspješno polaganje
potrebno je ostvariti minimalno 20 bodova.
Da bi student/ica položio/la predmet mora ostvariti minimalno 54 kumulativna boda od čega minimalno 20 bodova na
završnom ispitu.
	tezinskiFaktor: Konačna ocjena zasnovana je na ukupnom broju bodova stečenih kroz predispitne obaveze i polaganje završnog ispita,
a prema kvalitetu stečenih znanja i vještina. Sadrži maksimalno 100 bodova, prema slijedećoj skali:
1. Prisustvo na predavanjima i vježbama: 10 bodova
2. Aktivnost na predavanjima i vježbama, i zadaće: 10 bodova
3. Grupni ili individualni rad - multimedijalna prezentacija: 10 bodova
4. Seminarski rad - individualni esej: 30 bodova
Ukupno predispitne obaveze: 60 bodova
5. Završni ispit: 40 bodova
	literatura: Obavezna literatura:
-  Cristopher, D. (2015). British Culture: An Introduction (treće izdanje). London: Routledge.
-  Turner, G. (2005). British Cultural Studies (treće izdanje). London: Routledge.
-  Sardar, Z. i Van Loon, B. (1998). Introducing Cultural Studies.  Icon Books UK & Totem Books USA.

Dodatna preporučena literatura:
-  Biressi, A. i Nunn, H. (2013). Class and Contemporary British Culture. Basingstoke: Palgrave Macmillan.
-  Higgins, M., Smith, C. i Storey, J., ur. (2010). The Cambridge Companion to Modern British Culture. Cambridge: Cambridge University Press.
-  Storry, M. i Childs, P., ur. (2002). British Cultural Identities (drugo izdanje). London: Routledge.
-  Strinnati, D. i Wagg, S., ur. (2003). Come On Down? Popular Media Culture in Post-War Britain. London:
Routledge.

Smjernice za moguće dodatne izvore dostupne su na:

http://culturalpolitics.net/cultural_theory/cultural_studies
https://www.inst.at/english/links.htm#Overviews
https://www.inst.at/english/links.htm#Libraries
https://www.inst.at/english/links.htm#Newspapers
https://libguides.msvu.ca/c.php?g=713738&p=5105970#s-lg-box-16016982

